
soha bilan bog‘liq stereotiplarning yana bir variantini ommaviy ham axborot vositalarida kuzatish
mumkin. Siyosiy stereotiplar hodisasi ikki tomondan, birinchidan, turli siyosiy arboblarga nisbatan,
ikkinchidan, mamlakat haqidagi fikr natijasida ko‘rib chiqgiladi. Mamlakatning siyosiy imidjining
stereotiplarini shakllantirishda, albatta, ommaviy axborot vositalari muhim rol o‘ynaydi: aynan
ommaviy axborot vositalari oqimi orqali odamlar barcha siyosiy voqgealar haqida dastlabki
g‘oyalarini oladilar, ularning har biri ma’lum bir tusga ega bo‘ladi. Ommaviy axborot vositalari orqali
biz ma’lumot olamiz va ko‘pincha unga qanchalik ishonishimiz mumkinligi haqida hayron bo‘lamiz.
Siyosiy stereotiplar haqida gapirganda, shuni ta’kidlash kerakki, tinchlik davrida ular odatda
o‘zgarmaydi, lekin har ganday mojaro yuzaga kelishi bilan mamlakatga munosabat o‘zgarishi tabiiy.
Odatda OAV mojaroni tomonlarning biri uchun foydali bo‘lgan joydan siyosiy vaziyatni tasvirlashni
afzal deb biladi..

Stereotiplar butun jamiyat hayoti va alohida odamlarning turli guruhlari bilan chambarchas
bog‘liq bo‘lganligi sababli, ommaviy ongni manipulyatsiya qilish osonroq bo‘ladi. Binobarin,
ommaviy axborot vositalari orqali efirga uzatilayotgan axborot boshqa hodisalar va ijtimoiy
harakatlarga nisbatan ma’lum munosabatni manipulyatsiya qilish va tatbiq etish, shuningdek, ularga
stereotipik munosabatni efirga uzatishning o‘ziga xos quroliga aylanadi. Inson qanchalik ko‘p
stereotiplarga ega bo‘lsa, u shunchalik kam ma’lumotli va boshqalar tomonidan manipulyatsiyaga
uchraydigan hisoblanadi. Bunday odamlarni "yetaklanadiganlar"deb atashadi.Hozirgi kunda har kim
har ganday vaziyat bo‘yicha o‘z fikriga ega bo‘lishi kerak, har kim mustaqil fikrlay olishi va nima
bo‘layotganini xolisona baholay olishi kerak. O°‘z fikrlarini to‘g‘ri ifodalash va ularning
argumentatsiyasi rivojlanayotgan shaxsning ajralmas qismidir. Bu insonparvar jamiyatning ajralmas
xususiyatidir [6; 4-5]. Shu bilan birga bizga muayyan stereotiplar kerak. Stereotipik fikrlash hamma
uchun umumiydir. Stereotiplar takrorlanadigan vaziyatlarda tezda qaror qabul qilishimizga yordam
berish uchun aqliy kuch va vaqtni tejashga yordam beradi.

Annotatsiya: Ushbu maqolada O‘zbekistonda yoshlarga oid davlat siyosatining yoshlar
ijtimoiy faolligini oshirishda tutgan o‘rni va roli ochib berilgan. Mustaqillik yillarida O‘zbekistonda
yoshlarga oid davlat siyosatida amalga oshirilgan islohotlar xronologik tartibda keltirilgan.

Kalit so‘zlar: Yoshlar, yoshlarga oid davlat siyosati, faollik, ijtimoiy faollik, yoshlar faolligi,
yoshlar ijtimotiy faolligi, islohotlar

YOUTH SOCIAL ACTIVITY IS A PRIORITY DIRECTION OF STATE POLICY

Dzhiyanmuratova Gulnoz Sherbutayevna

e-mail: g.jiyanmuratova@nuu.uz

Abstract: This article reveals the place and role of the state youth policy in Uzbekistan in
increasing the social activity of young people. The reforms implemented in the state youth policy of
Uzbekistan during the years of independence are presented in chronological order.

Keywords: Youth, youth public policy, activism, social activism, youth activism, youth social
activism, reforms

Mamlakatimizda barpo etilayotgan kuchli fuqarolik jamiyatining istigboli yoshlarimizning
ijtimoty faol fuqaro sifatida hayotga kirib borishiga bevosita bog‘liq ekani ma’lum, shuning uchun
mustaqillikning ilk davridanoq bu masala davlat siyosatining ustuvor yo‘nalishi sifatida belgilangan.
Bugungi kunda mamlakatimiz yoshlari soni 19 milliondan ziyod ekanligi masalaning nechog‘liq
muhim va dolzarb ekanligini namoyon etadi.

BMT Bosh assambleyasining 72-sessiyasida Prezident Sh.Mirziyoyev tomonidan ayni davrda
insoniyat tarixidagi eng ko‘p yoshlar gqatlami bilan yashayotganimizni inobatga olgan holda, “Y oshlar
huquglari to‘g‘risidagi BMT konvensiyasini qabul qilish” taklifi ham xalqaro hamjamiyat tomonidan
iliq qarshi olindi. Jumladan, ushbu anjumanda davlatimiz rahbari “Sayyoramizning ertangi kuni,
farovonligi farzandlarimiz ganday inson bo‘lib kamolga yetishi bilan bog‘liq. Bizning asosiy
vazifamiz — yoshlarning o‘z salohiyatini namoyon qilishi uchun zarur sharoitlar yaratishdan iborat”,
— deb ta’kidlab o‘tdi [1].

[Imiy manbalarda yoshlar, yoshlar faolligi, yoshlarning ijtimoiy faolligi masalalari so‘nggi
yillarda barcha ijtimoiy-gumanitar fanlar doirasidagi dolzarb mavzulardan biri sifatida namoyon
bo‘lmoqda. Xususan, bu masalada mamlakatimiz yetakchi sotsiolog olimlarining ilmiy izlanishlari
ham muhim o‘rin tutadi. O‘z ilmiy faoliyatida bevosita empirik sotsiologik tadqiqotlar asosida
yoshlarning ijtimoiy hayotda faolligi bilan bog‘liq bugungi kundagi dolzarb muammolarni
M.Bekmurodov, A. Kholbekov, T.Matibayev, M.Ganiyeva, B.Farfiyev, N.Latipova, A.Seitov,
S.Otamuratov, A.Yunusov va boshqa tadqiqotchilar o‘rgangan. Shuningdek, O‘zbekiston
yoshlarining hayotiy gadriyatlari, axloqi, ijtimoiy mo‘ljali muammolari «Ijtimoiy fikr» jamoatchilik
fikrini o‘rganish markazi tomonidan 1998-yildan boshlab monitoring tadqiqoti doirasida o‘rganib
kelinadi.

Faollik aslida muayyan ijtimoiy guruh yoki qatlamning jamiyat va davlat ishlariga ishtiroki
munosabati, unga ijobiy yondashuvi, mas’uliyat hissi, fugarolik tuyg‘usi yuqoriligi sifatida namoyon
bo‘ladi. Faollik — ayni paytda o‘zlikni anglashga intilish hamdir.

Bugungi kungacha mamlakatimizda yoshlarga oid davlat siyosatining huquqiy asosi sifatidagi
gonun qayta tahrirda qabul qilingan: ilk varianti — hozir amalda bo‘lmagan, lekin mamlakatimiz
mustaqillikka erishganidan so‘ng gabul qilingan dastlabki qonun hujjatlaridan biri — 1991-yil 20-
noyabrdagi «O‘zbekiston Respublikasida yoshlarga oid davlat siyosatining asoslari to‘g‘risida»gi
Qonun bo‘lsa, amaldagisi — roppa-rosa chorak asr o‘tib 2016-yil 15-sentyabrda kuchga kirgan
O‘zbekiston Respublikasining “Yoshlarga oid davlat siyosati to‘g‘risida”’gi Qonuni hisoblanadi.
Yurtimizda 2016-yil — “Sog‘lom ona va bola yili” munosabati bilan ishlab chiqilgan ushbu qonun bu

borada o°ziga xos yangi bosqichni boshlab berdi. Mazkur qonun davlat yoshlar siyosatining asosiy
qoidalarini o‘zida mujassam etdi. Qonun bunday siyosatni shakllantirish va ro‘yobga chiqgarishga doir
tashkiliy-huquqiy mexanizmlarning huquqiy asoslarini yanada takomillashtirdi. Qonunning qabul
qilinishi yoshlarning huquqlari va qonuniy manfaatlari ta’minlanishiga huquqiy asos yaratdi. Bu
borada mas’ul bo‘lgan davlat organlari hamda boshqga tashkilotlar mas’uliyatini kuchaytirdi. Bu
imkoniyatlar yoshlarning o°z salohiyatini ro‘yobga chiqarishiga zamin yaratdi.

Shuningdek, davlat hokimiyatining oliy va quyi organlari tomonidan yoshlarni har tomonlama
qo‘llab-quvvatlash maqsadida ko‘plab farmon va qarorlar, qonunosti hujjatlari qabul qilingan.
Xususan, 2008-yilda qabul qilingan “Yoshlar yili” Davlat dasturi, shuningdek, O‘zbekiston
Respublikasi Birinchi Prezidenti [.A.Karimov tomonidan 2014-yil 6-fevralda qabul qilingan
«O‘zbekiston Respublikasida yoshlarga oid davlat siyosatini amalga oshirishga qaratilgan
qo‘shimcha chora-tadbirlar to‘g‘risidangi PQ-2124-sonli Qaror o‘z vaqtida aynan shu maqsadga
yo‘naltirilgan hamda shiddat bilan o‘zgarib borayotgan zamon talablaridan kelib chiqilgan huquqiy
ehtiyoj sifatida namoyon bo‘ldi.

O‘zbekiston Respublikasi Prezidenti Sh.M.Mirziyoyevning 2017-yilning 7-fevralidagi PF-
4947-sonli “O‘zbekiston Respublikasini yanada rivojlantirish bo‘yicha harakatlar strategiyasi
to‘g‘risida”gi Farmoni Birinchi Prezident tomonidan amalga oshirilgan ishlarning mantiqiy davomi
sifatida namoyon bo‘ldi. Farmonning 8-ilovasida Harakatlar strategiyasini «Xalq bilan muloqot va
inson manfaatlari yilinda amalga oshirishga oid Davlat dasturining 4.5-bandi bevosita yoshlarga oid
davlat siyosatini takomillashtirish masalalariga bag‘ishlangan bo‘lib, unda amalga oshirish nazarda
tutilgan vazifalar qatorida yoshlarga oid davlat siyosatini amalga oshirishda davlat hokimiyati va
boshqaruvi organlari, ta’lim muassasalari, yoshlar va boshqa tashkilotlarning samarali faoliyatini
tashkil etish vazifasi ham belgilab olingan edi.

Shu ma’noda, harakatlar strategiyasini amalga oshirish jarayonida “Kamolot” yoshlar ijtimoiy
harakatining O‘zbekiston yoshlarini buyuk maqsadlar sari birlashtiradigan va safarbar etadigan
ommaviy harakatga aylana olmagani qayd etilib, mazkur sohadagi faoliyatni tubdan takomillashtirish
va yangi yuksak sifat bosqichiga ko‘tarish maqgsadida 2017-yil 5-iyulda O‘zbekiston Respublikasi
Prezidentining “Yoshlarga oid davlat siyosati samaradorligini oshirish va O‘zbekiston yoshlar ittifoqi
faoliyatini qo‘llab-quvvatlash to‘g‘risida”gi PF-5106-sonli Farmoni bilan yoshlarga oid davlat
siyosatini izchil va samarali amalga oshirish, yoshlarni har tomonlama qo‘llab-quvvatlash, huquq va
qonuniy manfaatlarini himoya qilish tizimini tubdan isloh etish magsadida O‘zbekiston “Kamolot”
yoshlar ijtimoiy harakati negizida O‘zbekiston yoshlar ittifoqi tashkil etildi. O‘zbekiston yoshlar
ittifoqi tashkil topgan kun — 30 iyun sanasi mamlakatimizda “Y oshlar kuni” sifatida nishonlanadigan
bo‘ldi.

Shuningdek, 2018-yil 27-iyunda e’lon qilingan O‘zbekiston Respublikasi Prezidentining PF-
5466-sonli Farmoniga ko‘ra O‘zbekiston yoshlar ittifoqi huzurida «Yoshlar — kelajagimiz»
jamg‘armasi, shuningdek, uning tuman va shahar filiallari tashkil etildi. Turli sohalarda yuksak natija
va yutuglarga erishayotgan fidoyi yoshlarimizni rag‘batlantirib borish magsadida «Mard o‘g‘lony»
davlat mukofoti va «Kelajak bunyodkori» medali ta’sis etildi. Yoshlarni madaniyat, san’at, jismoniy
tarbiya va sportga keng jalb etish, ularning axborot texnologiyalari bo‘yicha savodxonligini oshirish,
yoshlar o‘rtasida kitobxonlikni targ‘ib qilish, xotin-qizlar bandligini ta’minlash vazifalarini o‘z ichiga
olgan beshta muhim tashabbus amalga oshirilmoqda.

2020-yil 30-1yun kuni O‘zbekiston Respublikasi Prezidentining “O°‘zbekiston Respublikasida
yoshlarga oid davlat siyosatini tubdan isloh qilish va yangi bosqichga olib chiqish chora-tadbirlari
to‘g‘risida” PF-6017-son Farmoni e’lon qilindi va PQ-4768-son Qaroriga ko‘ra yoshlarga oid davlat
siyosatini ishlab chiquvchi va amalga oshiruvchi, shuningdek, yoshlarning intellektual, ijodiy va
boshga yo‘nalishdagi salohiyatini kamol toptirish uchun sharoitlar yaratishga qaratilgan ijtimoiy-
iqtisodiy, tashkiliy va huquqiy chora-tadbirlarni tizimli ravishda amalga oshiruvchi davlat boshqaruv
organi sifatida O‘zbekiston Respublikasi Yoshlar ishlari agentligi tashkil etildi. Qarorda agentlikning
o‘z vakolati doirasida gabul qilgan qarorlari yoshlarga oid davlat siyosatini ro‘yobga chiqarishda
ishtirok etuvchi barcha davlat organlari va boshqga tashkilotlar, mansabdor shaxslar uchun majburiy
ekanligi mustahkamlandi.

Islohotlarning keyingi bosqichi o‘laroq mamlakatimizda yoshlarni qo‘llab-quvvatlash
tizimini tubdan isloh qilish va yanada rivojlantirish maqgsadida 2021-yil mamlakatimizda «Y oshlarni
qo‘llab-quvvatlash va aholi salomatligini mustahkamlash yili» deb e’lon gilindi. Shuningdek, 2020-
yil dekabrda tashkil etilgan O‘zbekiston yoshlari forumida hamda O°zbekiston Respublikasi
Prezidentining 2020-yil 29-dekabrdagi Murojaatnomasida gayd etilgan yoshlarga oid davlat
siyosatini yangi bosqichga olib chiqish bilan bog‘liq vazifalar ijrosini ta’minlash magsadida
O‘zbekiston Respublikasi Vazirlar Mahkamasining 2021-yil 18-yanvardagi 23-son Qarori bilan
O‘zbekistonda yoshlarga oid davlat siyosatini 2025-yilgacha rivojlantirish konseptsiyasi tasdiglandi.
Konseptsiyani ishlab chigishda 50 dan ortiq mamlakatlarning yoshlar siyosatiga oid qonun huyjatlari,
20 dan ortiq yoshlar mintaqaviy birlashmalarining bitim va hujjatlari (SHXT, MDH, Y1, IHT va b.),
30 dan ortiq xalqaro tashkilotlarning umumiy normativ-hujjatlari (BMT, XMT, JSST,
Parlamentlararo kengash va b.) o‘rganilib, tahlil qilindi.

O‘zbekiston Respublikasi Oliy Majlis Senatida Yoshlar, madaniyat va sport masalalari
go‘mitasi, Oliy Majlis Senati qoshida 100 nafar va Qonunchilik palatasi qoshida 250 nafar faol va
tashabbuskor yoshlardan iborat «Yoshlar parlament»lari, Qonunchilik palatasida Yoshlar masalalari
bo‘yicha komissiya tashkil gilindi.

Har bir mahalla, tuman, shahar va viloyat kesimida ijtimoiy, huquqiy, psixologik qo‘llab-
quvvatlashga, bilim va kasb o‘rganishga ehtiyoji va ishtiyoqi bor bo‘lgan ishsiz yoshlar kiritiladigan
«Yoshlar daftari» tizimi joriy etildi.

O‘zbekiston Respublikasi Innovatsion rivojlanish vazirligi qoshida Yoshlar akademiyasi
tuzildi. Respublikada yoshlar manfaatlarini himoya qiladigan 830 dan ortiq nodavlat notijorat
tashkilotlari va jamoat birlashmalari faoliyat olib bormoqda.

Yoshlar siyosati bo‘yicha xorij tajribasidan samarali foydalanish, o‘zaro tizimli hamkorlikni
rivojlantirish maqsadida 13 ta xorijiy yoshlar tashkilotlari bilan hamkorlik aloqalari yo‘lga qo‘yildi.
O‘zbekiston 2018-yilda ShHT Yoshlar kengashiga, 2020-yilda MDH Yoshlar masalalari bo‘yicha
kengashiga teng huquqli a’zo sifatida gabul qilindi.

Xalqimiz farovonligi, yurtimizni yanada rivojlantirishdan kelib chiqib, ‘“Harakatlar
strategiyasidan — Taraqqiyot strategiyasi sari” degan tamoyil asosida islohotlarning uzviyligi va
davomiyligini ta’minlash magqsadida, aholining fikr va takliflari asosida 2022-2026-yillarga
mo‘ljallangan “Taraqqiyot strategiyasi” ishlab chiqildi. 7 ta ustuvor yo‘nalish va 100 ta magsaddan
iborat “Taraqqiyot strategiyasi” keyingi 5 yil ichida yurtimizda juda katta o‘zgarishlarga olib kelishi
tabily. Ayniqsa, ushbu strategiyaning 4- va 5-yo‘nalishlari yoshlarimizning ijtimoiy va ma’naviy-
ma’rifty yuksalishi uchun xizmat qiladi.

So‘nggi qabul qilingan me’yoriy hujjat sifatida O°zbekiston Respublikasi Vazirlar
Mahkamasining 2022-yil 07-iyundagi 310-son Qarori bilan tasdiqlangan 2022-2023 yillarda
O‘zbekiston Respublikasida yoshlarga oid davlat siyosatini amalga oshirish dasturini keltirish
mumkin. Unda 2022-2023 yillarda yoshlarga oid davlat dasturini 5 ta muhim yo‘nalishlarda amalga
oshirish chora-tadbirlari va mexanizmlari belgilangan.

Xulosa o‘rnida, yoshlarga oid siyosat sohasida amalga oshirilgan ishlarni tahlil qilar ekanmiz,
davlat hokimiyati va boshqaruvi organlari va yoshlar o‘rtasidagi munosabatlarni sifat jihatidan
yaxshilash borasida ko‘plab ishlar amalga oshirilganini alohida ta’kidlash joiz. O‘zbekistonda
yoshlarga oid davlat siyosati va uning davlat dasturlarida belgilanayotgan ustuvor yo‘nalishlari
yoshlarning jamiyat hayotidagi roli va faolligini yuksaltirish kabi maqsadlar yo‘lida amalga
oshirayotgan ishlarimizning samaradorligini kafolatlaydi, deb ishonch bilan aytishimiz mumkin.

